
 

Врз основа на член 75 од Статутот на Самостојниот синдикат за образование, наука и 

култура на Република Македонија - СОНК, Собранието на Синдикалниот фонд на СОНК 

на седницата одржана на 22.03.2023 година донесе: 

 

П Р А В И Л Н И К 

за изменување и дополнување на Правилникот на Синдикалниот фонд на 

Самостојниот синдикат за образование, наука и култура на Република Македонија  

 

Член 1 

Во Правилникот на Синдикалниот фонд на СОНК, членот 5 се менува и гласи:  

„Средствата од Фондот се користат по следните основи: 

1. право на парична помош по основ на повреда на работа; 

2. право на парична помош по основ на подолготрајно боледување и медицинска 

рехабилитација; 

3. право на парична помош за лекување, набавка на лекови и медицински помагала; 

4. право на парична помош по основ на пензионирање поради целосна неспособност за 

работа; 

5. право на парична помош по основ на материјална штета од пожар или поплава во домот 

на живеење; 

6. право на парична помош по основ на новороденче; 

7. право на парична помош по основ на школување на студенти надвор од местото на 

живеење; 

8. право на парична помош по основ на редовно заминување во пензија; 

9. право на парична помош по основ на смрт на член на СОНК и 

10. право на користење на бескаматен кредит.“ 

 

Член 2 

Во член 9 во ставот (4) по точката на крајот на реченицата се додава нова реченица која 

гласи: 

 „Лекувањата во приватните болници на територија на Р.М за оние интервенции за кои 

приватната болница нема склучено договор со Фондот за здравствено осигурување, се 

признаваат само за малигните заболувања.“ 

 

 

 



Член 3 

Во член 9 во ставот (6) по точката на крајот на реченицата се додава нова реченица која 

гласи: 

„За лекување во странство на свој трошок, правото на парична помош може да се оствари 

доколку барателот достави медицинска потврда од доктор, специјалист од здравствена 

установа од Р.М дека тој вид на лекување не се изведува во нашата земја.“ 

Член 4 

По членот 11 се додава нов член, кој станува член 12 и гласи: 

„6. Право на парична помош по основ на новороденче  

Членовите на Синдикалниот фонд на СОНК имаат право на парична помош за секое 

новородено дете во износ од 50% од основицата. Правото по овој основ се остварува со 

приложување на следната документација: 

− Барање од барателот и Мислење од претседателот на СО на СОНК (Образец СОНК-3 и 

СОНК-4); 

− Фотокопија од лична карта на членот на СОНК; 

− Извод од матична книга на родените за новороденчето и 

− Изјава за согласност за обработка на лични податоци за членот на СОНК.“ 

 

Член 5 

Точката 6 од член 12 станува точка 7, а членот 12 станува член 13. 

Точката 7 од член 13 станува точка 8, а членот 13 станува член 14. 

Точката 8 од член 14 станува точка 9, а членот 14 станува член 15. 

Точката 9 од член 15 станува точка 10, а членот 15 станува член 16. 

Членот 16 станува член 17. 

Членот 17 станува член 18. 

Членот 18 станува член 19. 

Членот 19 станува член 20. 

Членот 20 станува член 21. 

Членот 21 станува член 22. 

Членот 22 станува член 23. 

 

Член 6 

Овој Правилник влегува во сила со денот на донесувањето.  

           

 

          Претседател 

                Јаким Неделков с.р. 


